
жанров. 

Reklama tilining asosiy xususiyati  uning  xaridor uchun qanchalik qiymatga 

egaligi  va  uning dolzarbligidadir. Barcha Reklama matnlarining ifodalanishi 

alohida ahamiyatga  ega bo’lib, ulardagi  xabar va ta'sir  qilish funksiyalari o’zaro 

ma’no va yetkazib berish  vazifalari  bilan chambarchas bog’liq .   

Til, madaniyat va reklamaning  o'zaro ta'siri va  bog'liqligi  barchamiz uchun 

ma’lum. Zamonaviy jamiyatda reklamaga  juda ko'p tasodifiy vaziyatlarda  duch 

kelamiz. Shuni ta'kidlash kerakki, reklama tili jamoatchilik onggidagi barcha 

o’zgarishlarni tezlik bilan aks ettiradi.  Masalan, u o'tayotgan avtobusdagi belgi, 

televidenie reklamasi yoki oziq-ovqat do'konidagi oziq-ovqat paketlari bo’lishi 

mumkin. “Reklama” soʻzining oʻzagi lotincha feʼl boʻlib, ya’ni “advertere”,  

“aylanmoq” ma’nosini beradi.[3] 

D. Dyer reklamani juda sodda  tarzda quyidagicha ta’riflaydi:" Reklama- bu 

biror narsaga kimningdir  e'tiborini  qaratish  yoki  kimgadur  biror narsa haqida 

xabar berishdir " [4].  

A. Goddard yuqoridagi  fikrga  tasdiqlagan holda quyidagicha izohlaydi:   

"Reklama matnlari bizning barcha  e'tiborimizni qaratish uchun 

yo’naltirilagandir"[3]. Dyerning ta’rifidan farqli ravishda Goddard  reklamaga  

barchani e’tibori qaratilishi kerakligini ta’kidlaydi ushbu fikrga qo’shilgan holda 

Reklama ixtiyoriy va tasodifiy  ravishda inson onggiga o’z  ta’sirini ko’rsatadi. 

 F. Kotler va K. Kellerlar   reklama tushunchasiga kengroq tarzda ta’rif beradi: 

"reklama – buyurtma beruvchi tomonidan harajati qoplanadigan, tovar va 

xizmatlarni xaridorga tanishtirish orqali ularning sonini ko’paytirishga 

mo’ljallangan, hamda buyurtma beruvchi daromadini oshirish uchun qaratilgan 

diskurs va matnlar majmuasidan iboratdir" [6] 

Reklama matnlarining vazifasi nisbatan qisqa xabar orqali potentsial 

xaridorlarni Reklama matnlarining vazifasi nisbatan qisqa xabar orqali potentsial 

xaridorlarni mahsulotning individual afzalliklari to'g'risida xabardor qilish va 

auditoriyani  reklama qilingan mahsulotni sotib olish zarurligiga ishontirishdir. 

Reklama matni kompozitsiyaga xosdir. Uning o'ziga xos tomonlaridan biri 

tasvir (chizma, fotosurat), grafikalar, ranglar, belgilar (tovar belgisi) va 

boshqalardan foydalanishdir. Bu elementlarning barchasi eng kutilmagan 

kombinatsiyalarda bo'lishi mumkin va ularning kombinatsiyasi oxir-oqibat ushbu 

matnning vazifasini amalga oshiradi. Ko'pincha ular nafaqat yorqin tasviriy fon 

bo'lib xizmat qiladi, balki tushuntirish funksiyasini ham bajaradi, lingvistik jihatdan 

ifodalanmagan ma'nolarni o'z ichiga oladi yoki R. Bartning fikricha, "fonction 

d'ancrage" yani amalga oshirish, semantik immersiyani bajaradi [1]. Har qanday 

reklama matni ilmiy adabiyotlarda ma’lum bir  iste'molchi guruhiga   ta'sir ko'rsatish 

uchun aloqa turi sifatida tushuniladi.  Reklamada   inson ongini boshqarish va 

reklama qilinayotgan mahsulotni  tanlashga undash uchun turli hil usullardan 

foydalanilad.  Reklamada asosan vizual va audio lardan foydalaniladi, chunki unda  

matn, ovoz va video ketma-ketlikda izohlanadi va bu insonga nisbatan ko'proq ta'sir 

ko'rsatadi. Shunga qaramay, inson birinchidan, so'zni qabul qiladi, shuning uchun 

har qanday reklama to'liq idrok tamoyiliga asoslangan bo'lishi maqsadga 

muvofiqdir.  Reklama "samarador" yani xaridorni mahsulotga jalb etish uchun  u 

yorqin, ovozli lakonik   bo'lishi va eng kam belgilar bilan maksimal ma'lumotni 

uzatishi  kerak. Har qanday mamlakatning lingvomadaniy makonida mavjud bo'lgan 

reklama matnlari odamlarning madaniyati, tarixi, turmush tarzi haqida ma'lumot 

to'playdi, bu ularni samarali ta'lim vositalaridan biri sifatida ishlatishga imkon 

beradi.  

Yashash tarzimizda inson ongini rivojlanishiga  ta’sir etuvchi omillar juda  

ko’p uchraydi,  ular orasida  reklama mahsulotlarining ahamiyati katta bo’lib, inson 

shakllanishi jarayonida   ham  o’z ta’sirini ko’rsatishi barchamizga ma’lum. 

Reklamaga turli olimlar turlicha ta’riflar  berishiga qaramasdan uning yaratilish 

maqsadi bir hil vazifani bajaradi, yani  reklama qulinayotgan tovar yoki hizmatga    

xaridorni  e’tiborini jalb qilish  va  uni xarid qilishga undashdan iboratdir.   

